
					Prawfddarllenwyd y dudalen hon

Dechreuad gwir ddoethineb rwydd

Yw ofn yr Arglwydd cyfiawn;

Gwybodaeth y dyn santaidd call

Yw llonwych ddeall uniawn.



Can's trwof fi gwneir amlhau

Dy araul ddyddiau eirioes,

Ac y chwanegir i barhau

Yn dyner, flwyddau d'einioes.



Os doeth a fyddi, erglyw'n awr,

I ti daw mawr ddaioni;

Ond os gwatwarwr, gwarth a lớn,

A thi dy hun a'i dygi.



Gwraig ffol a fydd siaradus iawn,

A'i delw'n llawn hudoliaeth;

Ei genau aflan, heb ddim braw,

Sydd yn meginaw gweniaith.



Ar ddrws ei thŷ yr eistedd hon

A golwg ddigon diras;

A'i hudol fainc a esyd ar

Brif leoedd ucha'r ddinas.



I alw ar y neb a fo

Yn myned heibio'n brydlawn,

Y rhai sy'n cerdded, er eu clod,

Eu ffyrdd yn hynod uniawn.



"Pwy bynag sydd yn ehud iawn,

" Tröed yma i mewn heb gyffro;"

A phob dyn ynfyd a digred,

A hi a ddywed wrtho,

